
राम प्रसाद दाहाल
 वि.सं २०६९

लेखकको भनाइ
जिन्दगीका अमुल्य ७ वर्ष बिताएको सोभियत संघको पतनमा मलाई ठूलो दुख लाग्यो। झण्डै तीन चौथाइ शताव्दि स्थापित भएको, आफूलाई उत्कृष्ट मान्ने र बाहिरिया शत्रुले चलाउन पनि आँट गर्न नसक्ने एउटा शक्तिशाली व्यवस्था तासको घर जस्तै भताभुङ्ग भएर एउटा संघराज्य नै विघटन हुनुको कारण बाहिर नपाइएकाले त्यही व्यवस्थाको सिद्धान्त भित्र नै हुनु पर्ने ठानें पछिको मेरो डेढ दशकको चिन्तनको परिणाम हो यो सम्वृद्धि सिद्धान्त। 
 सम्पन्नता वृद्धिको चाहना आदिम मानिसदेखिकै चाहना हो र ऊ सधैं नै पहिले प्रकृति र अरु प्राणीसँग र पछि आफ्नै जातिसँग प्रतिस्पर्धात्मक वृद्धिमा लागिरह्यो। अरु प्राणीको आवश्यकता त वायु, खाद्यसामग्री र यौनजस्ता भौतिक आवश्यकतामा मात्र सीमित हुन्छन् तर मानिसलाई यी भौतिक आवश्यकताले मात्र सन्तोष हुदैन र ऊ प्राणीजन्य भौतिक आवश्यकता पूर्ति भए पछि नयाँ नयाँ चाहना पूर्तिको निम्ति अथक प्रतिस्पर्धात्मक प्रयाश गरिरहन्छ। गृहयुद्ध, विश्वयुद्ध आदिले पिडित र भोको सोभियत जनतालाई माकर््सबादी सिद्धान्त 'सामर्थ्य अनुसारको काम र आवश्कता अनुसारको माम' स्विकार्न लगाएर प्राणीजन्य भौतिक आवश्यकता पूर्तिको निम्ति काम गराए पनि ती आवश्यकता पूर्ति हुने बित्तिकै त्यो जनता सम्पन्नता वृद्धिको बाटो समाउन जादा सोभियत संधमा नै विघटनमा पुग्यो। समयमा नै चिनी नेताले सम्पन्नता वृद्धिको बाटो नखोलिदिएको भए साम्यवादी सिद्धान्तको अर्को गणराज्य चिनले पनि सोभियत संघको नियति भोग्नु पर्ने हुनसक्थ्यो। अल्पकालिन सिद्धान्त हो भनेसर्वकालिन हो किनकि यस सिद्धान्तले माकर््सवादी सिद्धान्त प्राणीजन्य भौतिक आवश्यकता पूर्तिको सीमा सम्म मात्र सही सावित हुन्छ भने सम्वृद्धिको सिद्धान्त सधैं काम गर्दछ। त्यसैले मार्क्सवाद अल्पकालिन सिद्धान्त हो र सम्वृद्धि सिद्धान्त सर्वकालिन हो।  

धन हुनु र नहुनुले मात्र व्यक्तिको सम्पन्नता निर्धारण गर्दैन। व्यक्तिको सम्पन्नता त्यो काल, परिस्थिति र स्थान अनुरूप उपभोग्यता (सामग्री र सेवा) माथि उसको पहुँचको सामर्थ्य हो। सत्ताधारी सर्वहारा या पूँजिवादी दुवै नेतालाई सत्ताले दिने सम्पन्नता त्यति फरक हुदैन। विमान दुर्घटनमा मरुभूमिमा खसेको अर्बपतिको सम्पन्नता त्यो बेला मगन्तेको जति पनि हुृदैन। प्रत्येक व्यक्तिको तत्कालिन समयमुल्य हुन्छ र त्यसैले व्यक्तिको सम्पन्नता त्यो समयको उसको समयमुल्यको अनुपातमा हुन्छ। समयमुल्य पनि व्यक्तिको सामर्थ्य, काल, स्थान र परिस्थितिमा भर पर्छ तर सबैको सम्पन्नता वृद्धिको मूल कारण भने सम्पन्नता वृद्धिको चाहना नै हो। सम्वृद्धि सिद्धान्त यही विषयमा केन्द्रित भएर विश्लेषण गर्दछ। 
राम प्रसाद दाहाल 
जोरपाटी, काठमाडौ 
२०६७ वैशाख १० 
संवृद्धिशास्त्र
पहिलो भाग
संवृद्धि चाहना 
— मानिस बारे 
— मानवचाहना 
— कमाइ र समयमुल्य 
— सम्पन्नता 
— संवृद्धि चाहना 
— सम्पन्नता र समानता 
— गरिबी रेखा 
— वचत, लगानी र पूँजि 
— समयान्तर सम्पन्नता र विकाश 
— पूँजि र शोषण 
दोश्रो भाग
संवृद्धि सिद्धान्त 
— पहिलो सिद्धान्त 
— दोश्रो सिद्धान्त 
उपसिद्धान्तहरू 
— पहिलो उपसिद्धान्त 
— दोश्रो उपसिद्धान्त 
— तेश्रो उपसिद्धान्त 
तेश्रो भाग
सम्वृद्धि व्याख्या 
— कमाइ, उपभोग र सम्पन्नता 
— श्रम र अश्रम उत्पादन मुल्य 
— व्यापार संतुलन 
— असमान वस्तु उत्पादन 
— असमान उत्पादन समानिकरण 
— पूँजि र प्रविधि स्थानान्तर 
— सम्पन्नता वृद्धि 
सारांश
—
हावा, खाना र यौन प्राणीका आधारभूत भौतिक आवश्यकता हुन् र बाँकी अरू उपभोग्य त चाहनाका उपज हुन्। 
 — मानिस मात्र चाहना राख्छ र संवृद्धि चाहना उसको उच्चतम चाहना हो। 
 — कुनै समयमा व्यक्तिको समय मुल्य त्यो समयमा उपभोग्यतामाथि उसको पहुँचको क्षमता हो। 
 — व्यक्तिको सम्पन्नता उसको समयमुल्यको प्रत्यक्ष अनुपातमा हुन्छ। 
 — खुला समाजमा एक व्यक्तिको सम्पन्नता परिवर्तनले सबैको सम्पन्नतामा असर गर्छ। 
 — दुई भिन्न समाजका दुई व्यक्तिको सम्पन्नता आफ्नो समाजको सम्पन्नताको प्रत्यक्ष अनुपातमा हुन्छ। 
 — दुई व्यक्तिबीचको सम्पन्नता उनीहरू195र्‍ारा उत्पादित उपभोग्यकताको प्रत्यक्ष अनुपातमा हुन्छ। 
 — खुला समाजमा अति न्युन सम्पन्नतालाई माथि ल्याउन बाहिरी हस्तक्षेम आवश्यक हुन्छ। 
— असमान उत्पादनबीच आफ्नो लागत लुकाएर अधिकमुल्यन गर्न सजिलो हुन्छ।  
 — पूँजि र प्रविधि स्थानान्तर हुदा पहिले आलु चिप्स अघि लाग्छन र माइक्रो चिप्स त धेरै पछि आउछन्।  

— 'माग अनुसार माम र दम (सामर्थ्य) अनुसार काम' त आधारभूत भौतिक प्राणीजन्य आवश्यकता पूर्तिसम्म मात्र लागु हुन्छ। संवृद्धि चाहना सर्धैं काम गर्छ। 
 राम दाहालको 
संवृद्धिशास्त्र
(मानव कार्य विधि)
पहिलो भाग
संवृद्धि चाहना
(मानव विकासको चालक शक्ति)
१.मानिस बारे 
म मानव सिर्जना इश्वरबाट भएको हो भन्ने अध्यात्मिक दर्शनमा विश्वास नगर्ने हुनाले डार्विनको विकासको सिद्धान्तलाई समाउने गर्दछु। आजकल नै पनि हामीले कोरल समान जीवित प्राणी र अजीवित वस्तु पाउने हुदा पहिलो जीवित प्राणी एककोशिकिय नै भएकोभए पनि तिनीहरूको उपस्थितिले प्राणीको र अझ मानिसको नै पनि विकास डार्विनको सिद्धान्त अनुरूप नै भएको प्रमाणित गर्छ र ती आदिम जीवहरूका आवश्यकता एउटै माध्यमबाट पुरा हुने हुदा उनीहरूको जीवन सरल थियो। कोरल–समान एककोशिकिय वस्तुबाट कोरल–समान जीवमा परिवर्तन हुन् एउटा लामो प्रकृया नै पुरा गर्नु पर्थ्यो र त्यो लामो झन्झटबाट मुक्ति पाउन त्यो एककोशिकिय जीवले आफैं विभाजित भएर एकबाट दुइटा हुदै असंख्य हुनसक्ने प्रकृयाको विकास गर्‍यो। त्यो समयमा प्रजनन पद्धति त शुरु नै भएको थिएन। एक कोशिकीबाट वहुकोशिकी जीवमा परिवर्तन भएपछि भने पोषणका स्रोत पनि वहुआयामिक हुदै गएर खाद्य, जल र जोडीकोनिम्ति प्रतिद्वन्दिता पनि बढदै गयो। तैपनि उनीहरूको आवश्यकता प्रकृतिले पुरा गर्थ्यो या प्रकृतिबाट जे प्राप्त हुन्थ्यो त्यसैमा उनीहरू बाँच्थे, नपुग भए मेटिएर जान्थे। मानिस आएपछि त यो व्यवहारमा पनि परिवर्तन भयो।  

मानिसको उत्पत्तिले प्रकृतिको नियममा एउटा नया आयाम सिर्जना गरिदियो। मानिस अगाडिका प्राणीहरू प्राकृतिका आवश्यकताको पूर्तिमा नै सन्तुष्ट हुन्थे भने मानिसले चाहनाजस्तो अप्राकृतिक सोख विकास गर्‍यो र यस्तो सोख मानिसजस्तो विकसित प्राणीको दिमागलेमात्र सिर्जना गर्न सक्थ्यो।  

यसरी मानिस र अरू प्राणीहरूको बीचमा असमानता देखा पर्‍यो। मानिसले. आफ्नो चाहना पूर्तिकोनिम्ति आँट गरेर प्रयास गर्न सिक्यो। यसरी नै एककोशिकिय जीवबाट विकसित हुदै गएको प्राणी चाहनाजस्तो सोख पाल्न सक्ने वुद्धिजीवी प्राणीमा परिणत भएर, कतिपय स्थितिमा त प्राकृतिक नियम विरुद्ध नै पनि, पृथ्वीमाथि नै आधिपत्य जमाउन थाल्यो।  

प्राणीहरू बाँच्नकोनिम्ति उपभोग गर्छन् र उच्च विकसित प्राणीहरूको उपभोग क्षेत्र पनि विस्तारित नै हुन्छ। मानिसको त प्राकृतिक आवश्यकतामाथि चाहना पनि हुन्छ र ती चाहना मध्ये सबैभन्दा उच्च चाहना नै सम्पन्नता वृद्धिको या सम्मृद्धि वृद्धिको या सम्मृद्धिको चाहना हो (अब अगाडि सम्पन्नतावुद्धि या सम्मृद्धिवृद्धि जनाउन संवृद्धि शव्द प्रयोग हुनेछ )। जीवनका आधारभूत आवश्यकता – हावा, पानी, खाना – नभई प्राणी बाँच्न सक्दैन र ती आवश्यकतालाई प्राणाधार आवश्यकता पनि भन्न सकिन्छ। चौथो आवश्यकता, यौन, वहुकोशिकिय प्राणीलाई वंशवृद्धिकोनिम्ति अनिवार्य अवयव हो। लाखौं वर्षसम्म प्राणीले यिनै आवश्यकता पूर्तिकानिम्तिमात्र संघर्ष गर्‍यो र बाँचेकै पनि हो। ओत उसले कतैकतै खोजे पनि यो अनिवार्य आवश्यकता भएन। खाली पाए ठीकै छ नपाए खोज्दै हिडिपनिरहेन प्राणी। मानिसको विकास नहुन्जेलसम्म त योभन्दा बढी खोजेन पनि प्राणीले।   

आवश्यकता र चाहना 
१.हावा 
२.पानी 
३.खाना
प्राणधारक आवश्यकता 
४.यौन
वंशवृद्धि आवश्यकता 
५.ओत 
६.ओडनी
 
७.शिक्षा, स्वास्थ्य, सुरक्षा, अरू सम्मृद्धि अनुरूप आबश्यकता
सामाजिक परिवेश अनुरूप अरू विकसित      आवश्यकता 
पहिला तीन आवश्यताहरू आधारभूत आवश्यकता हुन् र तिनीहरूको प्राथमिकता हावादेखि खानातिर न्यून हुदै जान्छ। हावा, पानी, खान र यौन बाहेक अरू आवश्यकता मानव चाहनाबाट सिर्जित आवश्यकता हुन् र ती आवश्यकता मानव जीवनको स्तर र उसको समयमुल्यमा आधारित मानव चाहनामा भर पर्छ।  
 

सधैं नै सम्पन्नतावृद्धि या संमृद्धि खोज्ने मानिसले आफ्नो जीवन सोही अनुरूप बनाउन चाहीने आवश्यकतालाई आधारभूत आवश्यकता नै देख्छ। त्यसैले ओत देखिका तलका आवश्यकताहरू मानिसको चाहनाले सिर्जित उपभोग्य सामग्री हुन् जसलाई मानिसले त्यो समयको सभ्यतामा सुखसँग बस्न सिर्जित चाहनाहरूलाई आवश्यकतामा परिणत गरेको मात्रै हो। 
२. मानव चाहना 
आखिर, मानिसका गतिविधिलाई सक्रिय बनाउने त्यो चाहना के हो? र मानिसका आवश्यकता र चाहनामा कति फरक छ?  

कुनै पनि प्राणीलाई जीवन धान्न र सक्रिय हुन् कतिपय चिज आवश्यकता पर्छ र सबै जीवित प्राणी दैनिक आधारमा ती चिज पाउन प्रयास गर्छन् र त्यो पाएपछि सन्तुष्ट हुन्छन्। ती चिजहरूलाई प्राकृतिक या प्राणीजन्य आवश्यकता भनिन्छ। तर मानिस त्यतिमा नै सन्तुष्ट हुदैन र त्योभन्दा पनि बढी खोज्दछ। त्यो प्राकृतिक आवश्यकताभन्दा परको माग चाहना हो। प्राणीजन्य आवश्यकता मानिसको जैविक अस्तित्वकोनिम्ति अपरिहार्य छ भने चाहना त सन्तुष्टि र खुशीकोनिम्ति खोजिने प्राकृतिक आवश्यकताभन्दा परको तुष्णा हो। जब कि मानिसका आवश्यकता समान हुन्छन, चाहना समय–समयमा, ठाउँ–ठाउँमा व्यक्ति व्यक्ति बीच फरक हुन्छन्। चाहना बिनाको व्यक्ति त भूत, भविष्य, वर्तमान कुनै नभएको शुन्यसम अजीव मूढमात्र हुन् सक्छ।  

चाहनाले व्यक्तिलाई बढी खोज्न घच्घच्याउछ र सो प्राप्त गर्न प्रेरित गर्छ। प्राणीमा सबैभन्दा अल्गो जिराफले आफ्नो पहुँचको पातमात्र टिपेर खान सक्छ, दुई बटा साँढे जुध्दा सामर्थ्यसम्ममात्र एक अर्कालाई हान्न र ठेल्न सक्छन् र सबैभन्दा छिटो चितुवाको पनि दौडका गतिको सीमा हुन्छ तर मानिसकोनिम्ति त्यस्तो सीमा हुदैन। आफू पुग्न सकेन भने मानिस आंंकुसे झुंड्याउछ, भर्‍याङ लाउँछ, क्रेनले उचाल्छ, लिफ्टले माथि पुर्‍याउछ। गति बढाउन घोडा, गाडी, हवाइजहाज र अझ रकेट नै पनि प्रयोग गर्छ र आफ्नो प्रतिद्वन्दिलाई हराउन छिर्के दाउहरू प्रयोग गर्छ, हतियार नै पनि चलाउछ। उसको विकसित वुद्धि आफ्नो चाहना पूर्ति गर्न नकारात्मक या सकारात्मक दुवै रूपमा साम, दान, दण्ड र भेद प्रंयोग गर्छ। त्यसैले जब कि अरू प्राणीको सामथ्यलाई भौतिक इकाइमा नाप्न सकिन्छ, मानिसको सामर्थ्य अतुलनिय हुन्छ। र त्यस्तै हुन्छ उसको चाहना पनि।  
चित्र २ – चाहनाचक्र
एउटा चाहना पूर्तिले अर्को चाहना जन्माउछ। चाहनाले सामर्थ्य जन्माउछ, सामर्थ्यले कार्य सम्पादन गर्छ, कार्यसम्पादनबाट लाभ प्राप्ति हुन्छ, र लाभले सन्तुष्टि दिन्छ र सम्पन्नता बढाउछ। एउटा सम्पन्नता प्राप्तिपछि सम्पन्नता वृद्धिको चाहना या सबृद्धिको चाहना स्वत जन्मन्छ र फेरि अर्को चाहनाचक्र चल्दछ। यो कहिले पनि अन्त्य नहुने चाहनाचक्रको फेरोले मानव ज्ञान र सम्पन्नता बढाइ रहन्छ। सम्पन्नताको वृद्धि सँगै जगको पेच फेरोमा गाडी उठे झैं चाहनाचक्रको फेरोमा सधैं मानव सभ्यताको संवृद्धिको उचाइ बढदै जान्छ।   

भन्न त 'सन्तोषम् परमम्ं सुखम्' भनिन्छ तर जो आफुसँग छ त्यसैमा मानिसले सन्तोष गर्ने हो भने उसलाई अरू आवश्यकता पर्छ नै किन र? चाहनाले त असन्तुष्टि जन्माउछ र असन्तुष्टिले चाहना पनि। मानिस अरूभन्दा राम्रो र श्रेष्ठ हुन् खोज्छ। कमाइ गर्ने घरमूलीले पनि आफ्ना परिवारबाट सन्मान खोज्छ। मानिस श्रेष्ठता र सन्मानको चाहना गर्छ, र त्यो प्राप्त गर्न प्रयास गर्छ। यी सबै कुराबाट हामी यो निर्णयमा पुग्छौ्रः प्राण्ीका आवश्यकता उसको अस्तित्वरक्षाकानिम्ति चाहीने प्राकृतिक माग हुन् भने चाहना सम्पन्नतावृद्धि या संवृद्धिका सोख हुन्। 
३. कमाइ र समयमुल्य  

जंगली जानवर काम गर्दैनन््। घरपालुवा जनावर कमाइ या आर्जन गर्दैनन्, मालिकका दानामा बाँच्छन्। केटाकटी, बुढाबुढी, विरामी त कमाइ गर्नेमा भर पर्ने आश्रित जीव नै भइहाले। त्यसैले एउटा व्यक्तिले आफू र आफ्ना आश्रितकोनिम्ति कमाइ गर्नु पर्ने हुन्छ।  

व्यक्तिको कमाइ उसको शारिरिक र मानशिक कामकोनिम्ति कुनै एक इकाइ समयमा प्राप्त हुने उपभोग्यता हो र उसको कमाइ उसको कामको किसिम, उत्पादनको महत्व र उसको सामाजिक र स्थानिय स्थितिमा निर्भर गर्दछ। एकै किसिमको कामकोनिम्ति भिन्न स्थान र परिवेशमा भिन्न कमाइ पाइन्छ या भिन्न भिन्न कामकोनिम्ति एकै ठाउँमा पनि आर्जन एकै हुन्न।   

काम गनेैलेमात्र कमाउछ। काम नगर्ने त या अतितको कमाइको जोगाडबाट बाँचेको हुन्छ या अरूको कमाइमा आश्रित हुन्छ तर समयमुल्य कुनै एक इकाइ समयमा मानिसका कुनै पनि स्रोतबाट प्राप्त हुने उपभोग्यतामाथि पहुच हुनसक्ने क्षमता हो। मानिस बिनाकमाइ बाँच्न सक्छ तर समयमुल्य बिना टिक्न पनि सक्दैन। शुन्य समयमुल्य भएको व्यक्ति त मृत व्यक्ति हो।  

आर्जन या कमाइ समयमुल्यको मुख्य भाग भए पनि समयमुल्य कमाइ मात्रै हुदैन। कमाइ व्यक्तिको परिश्रमबराबरीको उपभोग्यता माथिको पहुच हो भने समयमुल्य कुनै पनि माध्यम (कमाइ, दान, दातव्य आदि) बाट प्राप्त हुने उपभोग्यता माथिको पहुँच हो। उदाहरणको निम्ति, केटाकेटी काम गर्दैनन्् र उनीहरूको कमाइ हुदैन तर उनीहरूको समयमुल्य हुन्छ र नै उनीहरू खान्छन् र बाँच्दछन्।  

४. सम्पन्नता 
को बढी सम्पन्न? न्युयोर्कमा रू.७००००। कमाइ गर्ने कि काठमाडौंमा रू.१५०००। गर्ने? के रू.१००००० कमाउने व्यक्ति एक पैसा पनि नकमाउने करोडपति बाबुको छोरोभन्दा बढी सम्पन्न हुन् सक्छ त? यसरी हेर्दा मानिसको कमाइलेमात्र उसको सम्पन्नता निर्धारण गर्दो रहेनछ भन्ने थाहा पाइन्छ। मानिसको सम्पन्नता निर्धारण गर्न देश, काल, पात्र पनि त्यत्तिकै महत्वपूर्ण रहेछ भन्ने निष्कर्ष निस्कन्छ। एउटै परिवेश र परिस्थितिमा दुई व्यक्ति बीचको कमाइ बराबर भए उसको सम्पन्नता बराबर हुन्छ तर फरक पेशा, परिवेश र परिस्थितिमा त ती फरक पेशा, परिवेश र परिस्थिति बीचको सम्पन्नता पनि गणना हुन् आउछ। उदाहरणको निम्ति, एकै ठाउँ, र एकै परिवेशमा एकै व्यवशायका A, B, C नामका तीन व्यक्तिहरूको समयमुल्य  WA, WB, WC छ। तिनीहरूको सम्पन्नता क्रमशः τa, τb, τc छ भनेर मानि लिउँ्क। तब, 

τa= WA/ WA= 1

τb  = WB/ WA
τc = WC/ WA

उपरोक्त समिकरणमा τb र τc भन्दा τa कम छ भने τb र τc बढी सम्पन्न ठहरिन्छन् र τa बढी छ भने τb र τc कम सम्पन्न। एउटै व्यक्तिकोमात्र त सम्पन्नता थाहा नै पाउन सकिन्न। फेरि एउटा समूहमा एक व्यक्तिको समयमुल्य परिवर्तन भए सबैको सम्पन्नतामा धेरथोर परिवर्तन आउछ। मानौं  
WG = WA + WB + WC  + ………….. n ल वटासम्म समयमुल्यहरू छन्। तब, त्यो समूहको औशत समयमुल्य Ö WGAV  
WGAV = WG /n

यस्तो समूह व्यवशायिक, संस्थागत, क्षेत्रिय, राजनैतिक या अरू कुनै प्रकारको हुन् सक्छ। दुई समूहका दुई व्यक्ति बीचको सम्पन्नता त ती दुई समूहका बीचको सम्पन्नताले पनि प्रभावित हुन्छ। एक समूहमा कुनै व्यक्तिको सम्पन्नता त्यो समूहको औशत समयमुल्यसँग व्यक्तिको समयमुल्यको. अनुपात हो। उदाहरणको निम्ति, 

WGAV = WG / n , समूहको औशत समयमुल्य भए त्यो समूहमा व्यक्ति व्यक्तिको सम्पन्नता  
τa = WA / WGAV
τb = WB / WGAV
τc = WC / WGAV

यसरी नै ल सम्म पुग्छ र कुनै i को सम्पन्नता 
τi = WGi / WGAV    जहाँ
i = 1,2,3,4,5, …………. ,n-1,n

तव एकै व्यवशायका दुई समूहका  A र B दुई व्यक्ति बीचको सम्पन्नता τa र τb यसरी तुलना गर्न सकिन्छ। 
τb / τa = WGAV1 / WGAV2 =. (समूह A को औशत समयमुल्य) / (समूह B को औशत समयमुल्य) 
५.संवृद्धि चाहना  

एक ठाउँको घाँस सिद्धियो भने त्यो चरनका जानवर अर्को चरन खोज्न निस्कन्छन्। आदिम मानिस पनि त्यसै गर्थे तर समयसँगै उनीहरूले त्यही ठाउँमा आहार उब्जाएर आफ्नो आहारको जोगाड गर्न सिके। व्यक्तिको त्यो प्रयास भौंतारिइरहने जीवनबाट सुधार गर्न र अरूकोभन्दा सुखी जीवन बिताउन थियो। पहिलो कारण कमकष्टकर जीवन बनाउने प्रयास थियो भने दोश्रो उसको आफ्नो जातीका सदस्य बीचको प्रतिद्वन्दिता थियो। मानिसले असल र पर्याप्तमात्र चाहने होइन कि ऊ सबैकोभन्दा उत्तम पाउन पनि खोज्छ। अतितभन्दा सुखसँग बाँच्ने प्रयासलाई हामी व्यक्तिविकासको प्रयास भन्छौ भने आफूले तुलनात्मक रूपमा अरूलेभन्दा बढी र असल प्राप्त गनै खोज्ने प्रयासलाई हामी सम्पन्नता वृद्धि या सम्मृद्धिवृद्धि या संवृद्धि चाहना भन्न सक्छौं। (अब अगाडि पनि हामी सम्पन्नतावृद्धि या सम्मृद्धिवृद्धिलाई संवृद्धि भन्नेछौं।) व्यक्तिविकासको चाहना आफ्नो अस्तित्वको प्रयास हो भने संवृद्धि चाहना समाजमा व्यक्तिव्यक्ति बीचको मुसेदौड हो। समाजमा स्थापित मान्यता (स्थापित नियम पनि भनिन्छ) बीच हुने यस्तो प्रतिद्वन्दिताले व्यक्तिविकासलाई प्रेरणा दिन्छ। विभिन्न व्यक्तिका यस्ता प्रयासको सामुहिक असरले समाजको विकास गर्छ। त्यसैले मानव सभ्यता यस्तै विभिन्न व्यक्तिका प्रयासहरूको समष्ठिगत परिणाम हो। यसैबाट भन्न सक्छौ कि अरू प्राणीबाट मानिसलाई संवृद्धि चाहनाले छुट्याउछ र यही नै मानव गतिविधि र सभ्यताको कारक हो। व्यक्तिले संवृद्धि चाहनामा काम गर्न नपाउने हो भने त मानिसका गतिविधि पशुजन्यमात्र हुनेछन र आहार, मैथुन र आनन्दमा नै सीमित हुनेछ।  

मानिस न सन्त हो न देवदुत। आफ्नो गतिविधिबाट प्राप्त उपलव्धि ऊ आफूखुशी उपभोग गर्न या खर्च गर्न चाहन्छ। उसको उपलव्धि ऊ आफैले सबै उपभोग या खर्च गर्न सकेन भने पनि ऊ थोरैमात्र अर्कोलाई दिन तयार हुन्छ। उसमा त संवृद्धिको चाहनामात्र होइन पशुभन्दा फरक संचितीको प्राकृतिक गुण पनि हुन्छ।  

सम्पन्नताको लाभ व्यक्तिले चाहेर पनि ऊ एक्लैले खर्चिन सक्दैन र आफ्नै सम्पन्नता कायम राख्न उसले नचाहे पनि त्यो सम्पन्नताको केेही भाग अरूलाई पनि वितरण गर्नै पर्छ। उदाहरणको निम्ति, कुनै मानिसले चार जोर जुत्ता बनायो र उसलाई केवल एक जोरमात्र चाहीनछ भने उसले बाँकी तीन जोर अरूलाई वितरण गर्नै पर्छ तर अरूले ती जुत्ता उनीहरूसँग ती जुत्ताको मुल्य बराबर खर्चिन सक्ने समयमुल्य भएमात्र लिनेछन। तब या त जुत्ता उत्पादकले या ऊ जस्तै अरू कसैले ती जुत्ता लिनेको समयमुल्य कमसेकम एक जोर जुत्ता लिन सक्नेसम्म वृद्धि गर्न सहयोेग गर्नु पर्छ , अन्यथा जुत्ता उत्पादकको समयमुल्य वृद्धि हुदैन। व्यक्तिको उत्पादन उसको समाजका अरू सदस्यहरू बीच वितरण भई ती सदस्यहरूको त्यो उत्पादन खपत गर्ने क्षमता भएमात्र उसको संवृद्धि हुन्छ। त्यस प्रयोजनकोनिम्ति उसले पनि अरू सदस्यको खपत क्षमता वृद्धिकोलागि उनीहरूको उत्पादन खपत  गरिदिनु पर्छ।  
समान उत्पादन र समान उपभोग भयो भने स्वविकास हुन् सक्छ तर संवृद्धि भने यथावत रहन्छ। समयमुल्यान्तरलेमात्र व्यक्तिलाई संवृद्धि दिन्छ। संवृद्धि चाहनाले व्यक्तिलाई उत्पादन बढाउन प्रेरित गर्छ र उत्पादनको एक भाग त्यस्तै अर्को वस्तु उत्पादन गर्ने र त्यस्तै चाहना राख्ने अर्को सदस्यले त्यस्तो भाग उपभोग गर्न सकेमात्र पहिलोको संवृद्धि हुन्छ। बढी दक्ष उत्पादकको् छिटो संवृद्धि हुन्छ र कम दक्षको ढिलो। यसरी प्रत्यक्ष वा अप्रत्यक्ष रूपमा उनीहरू आफ्नो उत्पादन या आफ्नो श्रम या प्रयास साटासाट गर्छन् र संवृद्धिमा जान्छन्। यसरी एकपछि अर्को गर्दै सबैको संवृद्धि हुदै जान्छ र समाजको सम्पन्नता बढछ। अतितको तुलनामा वर्तमान विकसित हुन्छ। यस्तो एक प्रकृयाको अन्त्यपछि अर्को शुरु भइरहन्छ र मानव सभ्यता पेच–चक्रमा जस्तै लगातार माथि चढदै जान्छ।  

विकास समाजको उत्थानको अर्को नाम हो र यसले विशेषमा समाजका सदस्यको र समग्रमा समाज स्वयंको समयमुल्यवृद्धि देखाउछ। विपदाहरू आइ नपरेमा समाजको समयमुल्य लगातार वृद्धि भइरहन्छ तर मानिस बीचको संवृद्धि भने त्यस्ता विपदा भए नभए पनि घटबड या स्थिर भइरहन्छ। सम्पन्न, असम्पन्न त आज जस्तै उनीहरूको विकासस्तर अनुरूप आदिम मानव समाजमा पनि थिए। 
६. सम्पन्नता र समानता  

'भगवानका सामु सबै समान छन' - धर्मले भन्छ तर भगवानले कहिले पनि मानिससँग समान व्यवहार गरेको पाइदैन र वास्तवमा त कुनै पनि दुई चिज समान पाइदैनन् भने मानिसको त कुरै छोडिदिऊँ। कुनै वस्तुसँग सर्वािङ्गण रूपमा त त्यही वस्तुमात्र समान हुन् सक्छ , अर्को हुदैन। त्यो प्रकृतिको वास्तविकता हो। भिन्नभिन्न स्थानमा भिन्नभिन्न मापमा व्यक्त गरिएका असमानता जस्तै एक स्थानमा निर्धारित गरिएको समानता अरू स्थानमा पुग्ने बित्तिकै असमान हुन् पुग्छ। सर्वाङ्गिण समानताले त दुई वस्तु, विचार या धारणालाई एउटै बनाइ दिन्छ।   

सर्वसमानता असम्भव हो भनिए पनि इतिहासमा मानिसहरूले आंशिक समानताका कुरा भने गरिनैरहे। धर्मले समानता स्वर्गमा दिने बाचा गर्‍यो र त्यो अदृश्य समानताकोपछि इतिहास कुदिनैरह्यो। सत्रौं शताव्दिका जीन जेकस रुसोले राजनैतिक समानताका कुरा गरे र उन्नाइसौं शताव्दिमा कार्ल माकर््सले आर्थिक समानताका सिद्धान्त प्रस्तुत गरे।   

त्यसो त मानिसहरू शारिरिक रूपमै पनि असमान हुन्। अल्गो–होचो, मोटोपातलो, ढिलोछिटो आदि शारिरिक चरित्र त उसका असमान हुन्छन् नै, तर्क, सिद्धान्त, विचार आदि असमान मानशिक क्षमताले पनि मानिसको गतिविधिलाई निर्धारण गर्छन्। सियामी जुम्ल्याहाले पनि भिन्नभिन्न शारिरिक र मानशिक क्षमता देखाउछन्। यस्ता असमान क्षमता बीच समान लागतबाट समान परिणाम कल्पना गर्न पनि सकिन्न। त्यसैले हामी भन्न सक्छौ कि मानिसले आफ्नो पूर्ण क्षमताले काम गरे पनि उनीहरूको कामको परिणाम गुण र परिमाण दुवै रूपमा समान कहिले पनि हुन् सक्दैनन्।  

उपभोग प्रकृया त झन अमिल्दो छ। केटाकेटी, बुढाबुढी र असकजस्ता अनुत्पादक व्यक्तिहरू त वयस्क उत्पादकहरूभन्दा पनि बढी उपभोग गर्न सक्छन्। हुनत केटाकेटी माथिको लगानी उनीहरूका संरक्षक या समाजको भविष्यको वचत हो र बुढाबुढी माथिको खर्च अतितमा उनीहरू195र्‍ारा आफूमा आश्रित केटाकेटीमाथि गरिएको लागतको भुक्तानीमात्र हो। वयस्कहरू बीचको उपभोग नै पनि समान त हुन् सक्दैन। त्यसैले नै यो निर्णय निस्कन्छ कि दुई व्यक्ति बीच हुने न लागत बराबर हुन्छ न उनीहरूको देन।  

लागत र निकासका विभिन्न विकल्पहरू छन्। पहिलो, समान लागतमा समान प्राप्ति। ब्यारेकमा बस्ने एकै दर्जाका सिपाहीमाथि समान लागत लगाइन्छ र उनीहरूबाट काम या युद्धमा उनीहरूबाट समान क्षमता प्रदर्शनको अपेक्षा गरिन्छ। छात्रावासमा बस्ने एकै कक्षाका विद्यार्थीमाथि पनि त्यस्तै समानताको प्रयोग गरिन्छ। दोश्रो विकल्प, समान लागतमा असमान प्राप्ति (उपलव्धि) को अपेक्षा हो। केटाकेटीमा हुने लगानी वयस्ककै बराबर हुनसक्छ तर उनीहरूबाट समान निकासको अपेक्षा गरिदैन। वयस्कका बीचमा पनि यस्तो असमानता सामान्य हो। तेश्रो विकल्पमा, असमान लागतमा समान उपलव्धि हो। एकै पेशाका दुई दक्ष कामदारले समान निकास (उत्पादन) दिन सक्छन् तर दुई भिन्न सम्पन्नतामा बसेका कारणले तिनीहरू माथिको लागत फरक पर्छ। अथवा कुनै पैसा तिरेर दिइएको भोजमा धेरथोर जति खाए पनि खानाको मुल्य व्यक्तिको गणनामा लिइन्छ।  
चौथो विकल्प, असमान लागतमा असमान निकास हो। मानिस समान नभएकाले उनीहरूको बीचको खपत पनि समान हुन् नसके झैं उनीहरूको उत्पादन पनि समान हुन् सक्दैनन्। त्यसैले पूँजिवादले भन्छ - 'व्यक्ति आफ्नो सामर्थ्य अनुसार काम गर्छ र उसको उत्पादन अनुसार पाउछ।' साम्यवादले भन्छ - 'मानिसले आफ्नो सामर्थ्य अनुसार गर्छ र आफ्नो आवश्यकता अनुसार लिन्छ।' असमान लागत र असमान उपलव्धिको कुरा त सबैले  नै गरेकै छन्। केवल वितरणमामात्र उनीहरूका धारणामा समानता छैन। केवल पूँजिवादले बढी प्राप्तिकोनिम्ति बढी प्रयासका जोड दिन्छ भने साम्यवादले व्यक्तिलाई इमानदार ठहर्‍याएर सबैको आवश्यकतापूर्ति गर्न चाहन्छ। अर्को शव्दमा, पूँजिवादले व्यक्तिगत स्वतन्त्रतामा जोड दिन्छ भने साम्यवादले सामुहिक लाभमा।  

एकातिर जीविकाका न्यूनतम आवश्यकता पूर्ति गरिएका पूँजिवादका नागरिकहरू स्व–सम्पन्नता विकासमा लागे र छिटो प्रगति गरे भने अर्कोतिर साम्यवादी व्यवस्थाका संचालकहरूले भोको तर पूर्ण समानताकोलागि उत्साहित जनसमूहलाई निर्दयता साथ अघि बढाउदै सबैलाई न्यूनतम प्राणीजन्य आवश्यक सुविधा उपलव्ध गराउन सफल भए। तर त्यो भोको र इमानदारको एक पुस्तापछि साम्यवादमा ढिंडोले सही पेट भरिएका नया पुस्तामा न त्यो इमानदारी रह्यो, न व्यवस्था संचालकहरूमा नै कठोरता कायम गराउन सक्ने सामर्थ्य। इमानदार र कामचोर बीच उपलव्धिमा विभेद नभएपछि र आफ्नो बढी प्रयासमा बढी उपलव्धि नहुने भएपछि इमानदारले पनि ऋणात्मक सम्पन्नता वृद्धिको बाटो समायो र कम काम गरेर त्यही सम्पन्नता कायम राख्न थाल्यो। व्यक्तिगत स्वतन्त्रताको अभाव र व्यक्तिमा ऋणात्मक सम्पन्नताको विकास नै साम्यवादी व्यवस्थाको पितृराष्ट्र सोभियत सं्रघको पतनका मूल कारण हुन् पुगे। सोभियत संघको त्यो कमी कमजोरीलाई सुँघेर संसारको सबैभन्दा ठूलो साम्यवादी राष्ट्र चिनले तुरुन्तै आफ्नो अडान बदलेर संवृद्धि चाहनाको गतिविधि खुला गरिदियो र एक चौथाइ दशकमा नै धेरै सम्मृद्ध भयो।  

अगाडिभन्दा फरक विशौ्र शताव्दिमा हुने र नहुने बीच या बढी र कम सम्पन्नहरू बीच रस्साकस्सी शुरु भयो। यही शताव्दिमा यो पनि देखियो कि नागरिकका आधारभूत आवश्यकता पनि पुरा गरिएनन् भने उनीहरू व्यवस्था विरुद्ध विद्रोह गर्छन् र संवृद्धिका सिद्धान्तलाई काम गर्न दिइएन भने पनि ऋणात्मक संवृद्धि चाहना स्वतः काम गर्न थाल्छ। 
७. गरिबी रेखा या गरिबी सँघार 
गरिब को? धनी भएनन् भने गरिबको परिभाषा पनि गर्न सकिदैन भने गरिबीको परिभाषा नभएसम्म धनीको परिभाषा पनि हुदैन। धनी र गरिब त चुम्बकका दुई ध्रुव जस्तै एक अर्कोको अस्तित्वमामात्र टिक्न सक्छन्। त्यसरी नै कति समयमुल्य हुने धनी र कति समयमुल्य हुने गरिब भन्ने सीमा तोक्न पनि आवश्यक भयो र ती दुई बीचको सीमारेखालाई गरिबीरेखा या गरिबीसँधार भनियो। गणितिय गणनाकोनिम्ति सीमा रेखाको सम्पन्नतालाई इकाइ मानेर एकभन्दा कम सम्पन्नलाई गरिब र एकभन्दा बढीलाई धनी मानिन थालियो।  
 

 समयमुल्यमा नापिने गरिबीलाई खास गरिबी भनियो भने सम्पन्नताजस्तो तुलनात्मक रूपमा व्यक्त गरिने गरिबीलाई सापेक्षिक गरिबी भनियो। कुनै एक समाजभित्र सबै सदस्यको समयमुल्य समानुपातिक रूपमा वृद्धि भयो भने खास गरिबीमा परिवर्तन आउन सक्छ तर सम्पन्नता भने परिवर्तन हुदैन। उदाहरणको निम्ति, समयमुल्य W1, W2, W3, W4, W5 मा W3 गरिबीको सँघारमा र W1<W2<W3< W4< W5हुदा र W1, W2 गरिबीक्षेत्रमा छन् र W4, W5 धनी क्षेत्रमा पर्छन। ध्घ भने धनी र गरिबको सीमानामा स्थापित छ। सरल गणनाकोनिम्ति उपरोक्त समयमुल्यलाई हामी निम्नानुसार राखौ्र। 
W1 = W

W2 = 2W

W3 = 2.75W

W4 = 6.25W

W5 = 8W

तब, औशतमा 
Wav = 20W/5 = 4W

औशत समयमुल्यको अनुपातमा सम्पन्नता निम्नानुसार हुनेछ। 
τ1  = W / 4W = 0.25
τ2  = 2W / 4W = 0.5
τ3 = 2.75W / 4W = 0.6875
τ4 = 6.25W / 4W = 1.5625
τ5  = 8W / 4W = 2

अब हामी  2.75W  लाई खास समयमुल्यको खास गरिबीसीमा मानिलिऊँ र 0.6875 लाई सापेक्षित सम्पन्नताको गरिबीसिमा। मानिलिऊँ, समाजको खास सम्पन्नता 10%  ले वृद्धि भयो। तब माथिका समय मुल्यमा पनि निम्नानुसार वृद्धि हुने.छ। 
W1 = 1.1W

W2 = 2.2W

W3 = 3.025W
W4 = 6.875W

W5 = 8.8W

तब, औशत समयमुल्य 
Wav = 22W/5 = 4.4W

अब, हामी नयाँ औशत समयमुल्यको तुलनामा सापेक्षित सम्पन्नता गणना गरौं। 
τ1  = 1.1W / 4.4W = 0.25
τ2  = 2.2W / 4.4W = 0.5
τ3 = 3.025W / 4.4W = 0.6875
τ4 = 6.875W / 4.4W = 1.5625
τ5  = 8.8W / 4.4W = 2

सबै सदस्यको समान वृद्धिमा खास सम्पन्नता गणना गर्दा W3 समयमुल्य गरिबीको रेखा नाघेर धनी क्षेत्रमा जान्छ भने सापेक्षित सम्पन्नतामा कुनै पनि परिवर्तन आउदैन। यसैबाट हामी निम्न निष्कर्ष निकाल्न सक्छौं।  
- द्धखास गरिबी तह समयरेखामा व्यक्तिको समयमुल्यको सूचक हो। 
- सापेक्षित सम्पन्नता समाजका सदस्यहरूको सम्पन्नतान्तरको सूचक हो।  
लरेन्जको वक्ररेखामा गरिबीरेखाले गरिबीको रेखा मनि रहेको जनसंख्यालाई देखाउछ। त्यस रेखामा जिनीको गुणक (coefficient)  जति सानो भयो त्यति नै धेरै मानिस गरिबीको रेखा मनिहुन्छन्। त्यस ग्राफमा समूहको सम्पत्तीलाई इकाइ 1 मानिएको छ र जनसंख्या %मा राखिएको छ। समान वितरण रेखा र वास्तविक वितरण रेखा बीचको क्षेत्रलाई A मानिएको छ र बाँकीलाई  B । 
जिनी गुणक, G = B/(A+B)
तर, कुल सम्पत्ती = 1
 र ,त्रिभुज क्षेत्रफल A+B = ½
त्यसैले, G = B/(A+B) = B/0.5

G = 2B
८. उत्पादन 
कच्चा सामग्रीलाई रूपान्तर गरेर मानव उपभोग्यता बनाउने विधि उत्पादन हो र मानव श्रम195र्‍ारा उत्पादित सामग्री उपभोग्य हो। उत्पादनकोनिम्ति पूँजि, व्यवस्थापन र श्रम अवयवहरू आवश्यक पर्छन्। उत्पादन प्रकृयामा व्यवस्थापन अवयवले अरू अवयवलाई समेटेर उत्पादनविधि संचालन गर्छ। पूँजि अवयवले उत्पादनलाई चाहीने सबै उपभोग्यता जुटाइ दिन्छ र श्रम अवयवले आफ्नो दक्षता उत्पादनविधिमा प्रयोग गर्छ। अन्त्यमा उत्पादित उपभोग्य तिनै अवयवहरू बीच बाँढिन्छ। 
पूँजिअवयव पूँजिवादमा व्यक्ति वा समूहबाट, समाजवादमा राज्यवाट प्राप्त हुन्छ भने साम्यवादमा शुभकारी मानव समाजबाट प्राप्त हुने आशा गरिन्छ। पूँजि अवयवले व्यवस्थापन चुन्दछ र त्यसलाई आफ्नो अधिकार प्रत्यायोजन गर्दछ। व्यवस्थापन अवयवले पूँजिको संचालन गर्छ, उत्पादनका प्रकृया, विधि र औजार स्थापित गर्छ र श्रमको छनौट  र नियुक्ति गर्छ। उत्पादन प्रकृयाको अन्तिम परिणाम उत्पादित उपभोग्यता प्राप्त हुन्छ। कुनै पनि अवयवलाई अनावश्यक ठानेर नकार्न खोजियो भने उत्पादन प्रकृया स्वतः ढल्छ। 
९.वचत, लगानी र पूँजि 
समान वितरित समूहमा कन्जुसले सबैभन्दा बढी संचय गर्छ भन्दैमा उसले नै धेरै लगानी गर्छ भन्ने हुदैन। खर्च त ऊबाट रिण लिएर नाफा कमाउन लगानी गर्ने उद्यमीले गर्छ। उद्यमी लगानीबाट प्रतिफलको रूपमा नाफा कमाउछ र कन्जुसलाई उसको रकम, ब्याजसहित फिर्ता गर्छ। त्यसैले वचत कन्जुसी प्रवृत्ती हो भने लगानी वचतलाई नाफाकोलागि पूँजिको रूपमा उत्पादनमूलक कार्यमा खर्च गर्न आँट गर्ने व्यवशाय हो। कन्जुसले लगानी गरेको पाइए त्यो अपवाद हो। 
तर यी सबै कार्य यसै मनोरन्जनकोनिम्ति गरिएका होइनन्। संवृद्धिको चाहनाले पर्दापछाडि सधै काम  गरिहेकै हुन्छ। कन्जुसले आफ्नो संपत्ती थुपारेर समाजमा संवृद्धि खोज्छ भने उद्यमीले उत्पादन र मुनाफा मार्फत सम्पन्नता बढाउन चाहन्छ। उदाहरणकोनिम्ति मानौं एउटा सार्कीले दिनको एक जोर जुत्ता बनाउथ्यो , त्यो बेच्थ्यो , केही पैसाले अर्को जोरकोनिम्ति सामान किन्थ्यो र बाँकी पैसा त्यो दिनकोलागि खर्च गर्र्थ्यो। भोलि पल्ट बिहान ऊसँग केवल एक जोरकोनिम्ति सामान हुन्थ्यो र फेरि त्यही  प्रकृया दोहोरिन्थ्यो। त्यही तरिकाले जिविका चलेको थियो। अर्को जोर पनि बिक्न सक्ने संभावना देखेपछि उसले एउटा कन्जुससँग रिण लिएर दूई जोर जुत्ता बनायो , त्यसरी  नै बेच्यो र आफ्नो आय बढायो। केही दिनको वचतले नै उसले रिण नलिइ दुई जोरकोनिम्ति पैसा सँगाल्यो। उसको जुत्ताको माग बढदै गएपछि उसले एउटा सहायक पनि राख्यो र उसलाई तालिम दिएर काम लगाउदा सहायकलाई ज्याला दिएर पनि उसको कमाइबाट पनि नाफा भएर वचत भयो। यो उसको लगानी उद्योग बढदै नै गयो र उसको अन्त्यहीन संवृद्धिको चाहना पनि बढदै गयो।   

त्यो आँटिलौ उद्यमीले आफ्नो संवृद्धि त गर्‍यो नै, सहायकहरूको सम्पन्नता पनि बढायो। त्यसैले उसले शोषणमात्र गर्‍यो भन्न मिल्दैन। शोषण त उसको आवश्यकता हो किनकि बिनाशोषण ऊ पूँजि वचत गर्न सक्दैन र बिनावचत अन्वेषण र नया उद्योग स्थापना पनि हुदैन। एउटाको सम्पन्नता वृद्धिको चाहना र वृद्धिले त समाजका अरू सदस्यको पनि संवृद्धि हुन्छ।   

अगाडि नै भनियो कि कार्ल मार्कसले 'मानिसको आवश्यकता पूर्ति गर र उसलाई सकेसम्म काम लगाऊ' अथवा 'आवश्यकता अनुसार माम र क्षमता अनुसार काम' भन्ने समानताको सिद्धान्त प्रतिपादन गरे। पहिलो साम्यवादी राष्ट्र सोभियत संघले कार्ल माकर््सको समानताको यो सपना पुरागर्न तीन चौथाइ शताव्दिसम्म दलिय अधिनायकवादी शाशन चलाए पनि राज्यपूँजिवादभन्दा पर जान सकेन, बरु आफै त्यो व्यवस्था अन्त्य भयो। अर्को बिशाल राष्ट्र चिनले असफलता देखेर तुरुन्तै लेनिन र माओको आदिम समानताको लक्ष छोडेर 'कालो होस् या सेतो बिरालोले मुसा मारे हुन्छ' भन्दै संवृद्धिसंघर्षको बाटो समात्यो। कम्युनिष्ट शाशित मुलुकका अनुभव र इतिहासबाट निस्कर्ष निस्कियो कि सनातन साम्यवादको समानताको अवधारणा सामान्य पशुवत आवश्यकता पूर्तिसम्मको लागिमात्र सत्य हुन् सक्छ तर संवृद्धि चाहना त सबै समयमा काम गर्छ। शुरुमा त मानिस केवल पशुवत आवश्यकता पूर्ति चाहन्छ तर त्यसको पूर्तिपछि आफ्नो संवृद्धिकोनिम्ति स्वतः संवृद्धिको चाहनाले काम गर्न थाल्छ। फेरि एक जनाको संवृद्धिको प्रभाव समुदायका पुरै सदस्यमा पर्छ। सनातनी या जडसुत्री साम्यवादले त यसको उल्टा परिभाषित गरेको छ अथवा पहिले समुदायको सम्पन्नता बढछ अनि समाजको त्यो संवृद्धिले व्यक्तिको सम्पन्नता बढाउछ। 
 १०. समयान्तर सम्पन्नता र विकास 
दोश्रो विश्वयुद्धभन्दा अगाडि आज गरिब देशका सडकका पेटीमा बेचिने साधारण क्याल्कुलेटरको काम विकसित देशका सामान्य मानिसको कल्पनाभन्दा पनि बाहिरका एउटा भयंकर ठूलो मेसिनलेमात्र गर्न सक्थ्योे। आज ती गरिबभन्दा गरिबले पनि किनेर चलाउन सक्छ। यस्ता उदाहरण हजारौं छन्। यसले समयान्तर सँगै मानवजातिको नै लगातार संवृद्धि भइरहेको देखाउछ। यस किसिमको परिवर्तन खानपान, स्वास्थ्यसेवा र सबै नै क्षेत्रमा देख्न सकिन्छ। समयान्तरसँगै देखिने व्यक्तिको परिवर्तनलेे अतितसँगको उसको सम्पन्नता परिवर्तन देखाउछ र कुनै समयान्तरमा उसको स्रवृद्धि जनाउछ। उदाहरणकोनिम्ति मानौं कुनै व्यक्ति A को कुनै समयमा समयमुल्य WA1 र सम्पन्न्ता τA1 थियो। तब, 

τA1 = W A1/W A1 = 1

केही समयान्तरपछि त्यो व्यक्तिको समयमुल्य WA2 भयो र उसको सम्पन्नता पनि अगाडिको समयमुल्य सँगको दाँजोमा τA2 भयो। तब, 

τA2 =  W A2/ W A1

त्यसमा  τA2  > τA1 छ भने त्यो व्यक्तिको उन्नति भएको देखिन्छ र  τA2  < τA1 छ भने अवन्नति। समायान्तर सम्पन्नताले समयान्तरमा व्यक्ति, समूह, समाज या राष्ट्रको नै विकास भएको देखाउछ र संवृद्धिबाट अलग्याउन समयान्तर सम्पन्नतालाई विकाससूचक भन्दा हुन्छ। विकास मात्र एउटा व्यक्तिको सम्पन्नता होइन, त्यो त समाज या राष्ट्रका व्यक्तिव्यक्तिको सम्पन्नताको संचिती हो। आजको मानव विश्व त यति जोडिएर जेलिएको छ कि कुनै एक व्यक्तिको सम्पन्नतामा परिवर्तन हुने बित्तिकै अत्यन्त शु73म भए पनि त्यसको प्रभाव सबैमा, एक रूपमा होस् या अर्कोमा, परिनैहाल्छ। व्यक्तिमा आउने परिवर्तनले समाजमा परिवर्तन ल्याउछ , समाजले राष्ट्रमा प्रभाव पार्छ र त्यसले विश्वसमुदायले नै परिवर्तनको महसुस गर्छ। व्यक्तिको संवृद्धि नभई समाज या राष्ट्रको संवृद्धि हुदैन। आकासमा उडने हाँसको बथानको उडानमा प्रत्येक हाँसको उडाइले बथानको उडाइ निर्धारण गर्छ न कि बथानको उडाइले हाँसको उडाइ। प्रत्येक हाँस कुनै निर्धारित लक्षतिर उड्न आफू खुशी स्वतन्त्र छ र नै ऊ उड्न सक्छ। डोरीले बाँधेर एकै चोटी र एकै किसिमले उडाउन खोजियो भने बथानको गति कृत्रिम हुन्छ र लक्षमा पुग्न सक्दैन। त्यसरी नै, प्रत्येक व्यक्ति स्वकार्यकोनिम्ति स्वतन्त्र भएर निश्चित काइदाले अगाडि बढदा मानव समूहलाई नै एउटा लक्षतिर पुर्‍याउछ। संवृद्धिको चाहना अनुरूप बढनलाई स्वतन्त्र गतिविधि चाहीन्छ र यस्तै गतिविधिको अन्तिम उपलव्द्धि मानवसभ्यताको विकास परिणाम हो। 
११.पूँजि र शोषण 
हामीले बुझ्यौं कि उद्यमीले वचतलाई अझ बढी वचत गर्न लगानी गर्‍यो भने वचत पूँजिमा परिणत हुन्छ। उद्योगकानिम्ति कच्चा पदार्थ र औजारको आवश्यकता भए पनि तिनीहरू मानव श्रम र मानव आँटका सहयोगी मात्रै हुन्। उद्यमीको आँट, कामदारको श्रमले औजारका सहायताद्वारा वचतलाई पूँजि बनाउछ। श्रमिकको श्रमबिना उद्यमीको आँट र लगानीलेमात्र केही गर्न नसके झैं उद्यमीको आँट र लगानीबिना श्रमिकको श्रम पनि निस्कृय हुन्छ। जहाँ आँट र लगानी छ, त्यहींमात्र मानिसको गतिविधि श्रम बन्छ र श्रम बिनाको आँट र लगानी बालुवामा पानी हुन्छ। कुनै पनि वचत पूँजि बन्न पूँजिपतिको आँट र लगानी र श्रमिकको श्रम अनिवार्य हुन्छ।   

कुनै पनि उद्योगमा सहअस्तित्व अनिवार्य भए पनि एक अर्काको विपरित संवृद्धिका दुई चाहनाहरू काम गर्दछन्। पूँजिपति त्यही लगानीमा अझ बढी उत्पादन चाहन्छ भने श्रमिकले त्यही नै श्रममा बढी ज्याला खोज्दछ। कुनै पनि पूँजिवादीउद्योग पूँजि र श्रमबिना नटिक्ने हुदा चाहनाका यी विपरित अवधारणाहरू चुम्बकका दुई ध्रुव जस्तै एक अर्कासँग गाँसिएर बसेका हुन्छन् र  उनीहरू आफू बीचको द्वन्दमा एउटा तटस्थ मध्यम विन्दु खोज्ने प्रयास गर्छन्। वीशौं शताव्दिभन्दा अगाडि श्रमिकको अधिकार स्विकृत नभएकाले पूँजिपतिले उद्योगमा आफूखुशी जे चाह्यो त्यही गर्थ्यो। मइ १ को विद्रोहले श्रमिकको अधिकार स्थापनाको बाटो खोल्यो। उन्नाइसौं शताव्दिको मध्यतिर कार्ल माकर््सले पूँजिपतिलाई इन्कार गरेर श्रमिकको अधिकारकोमात्र वकालत गरेर साम्यवादी सिद्धान्त प्रस्तुत गरे। त्यसै सिद्धान्तको आधारमा विशौ शताव्दिको पहिलो चौथाइमा सोभियत संघमा पूँजिपति र शोषण विहीन राज्य निर्माण गर्ने अठोट साथ एउटा शाशन व्यवस्था प्रयोगमा ल्याए जहाँ इमान्दार राज्यसंचालकहरू नक्कली पूँजिपतिको भूमिका पुरा गर्न वाध्य भए र भ्रष्ट संचालकले उद्योगलाई नै खाएर सिध्याए।  तर त्यो व्यवस्था राज्यपूँजिवादभन्दा पर गएन पनि। अर्कोतिर बेइमान श्रमिकले एक या अर्को वहाना बनाएर काम चोर्दै सुविधा उपभोग गरिरह्यो र उसलाई वाध्य गर्ने पूँजिपतिको अभाव भयो भने त्यो स्थितिमा इमान्दार श्रमिकले आफ्नो संवृद्धिको मौका देखेन। दुवै पक्ष न उद्योग प्रति जिम्मेववारी नै रह्यो, न उसमा स्वामित्वको  भाव नै देखियो। सामान्य इमान्दार व्यवहारमै पनि श्रमिकको सरकार मार्फत उद्योग माथिको नक्कली स्वामित्वले उनीहरूलाई निजी संवृद्धि सम्पन्नताको निजी अधिकार नहुदा ऊसँग स्वामित्व विहीन नक्कली अधिकारमात्र हुन्छ। तर संवृद्धि चाहना त प्राकृतिक मानव स्वभाव भएकोले यो रोकेर पनि रोक्न सकिन्न र निजी सम्पत्तीमाथि अधिकार नपाउदा पनि नक्कली स्वामीहरू संवृद्धि हुन भ्रष्ट बाटो अपनाउछन् र श्रमिकहरू ऋणात्मक संवृद्धि पाउन कुनै बहाना बनाएर आफ्नो काम चोर्न थाल्दछन्। यस्तो समस्याबाट जोगिन गैर्‍हसाम्यवादी उद्यमीहरूले नाफा नोक्सानको प्रतिफल सामान्य मानिस सम्मम पुर्‍याउन सेयर वितरणको अवधारणा अघि सारेर पूँजिको भाग श्रमिकसम्म पनि पुर्‍याउन थाले र श्रमिकहरूका गुनासा सुल्झाउन उनीहरूलाई ट्रेड युनियन अधिकार उपलव्ध गराए।  

अब शोषणका बारेमा केही कुरा गरौं। राम्रो अर्थमा व्याख्या गरिदा शोषण गर्नु भनेको देशका स्रोतहरूलाई प्रयोग, उपयोग र विकास गर्नु हो र नराम्रो अर्थमा गरिदा ती  स्रोतहरूलाई आफ्नो निजी स्वार्थमा प्रयोग गर्नु हो। शोषणले पनि दुवै व्याख्यालाई समात्छ।  

उद्योगमा श्रम र पूँजि दुवैको आवश्यकता पर्छ। नया उद्योग खोल्नकोनिम्ति पूँजि आवश्यकता हुन्छ र उद्यमीले पूँजि संचिति नगरी नया उद्योग खोल्न सक्दैन तर पूँजिको संचिती मुनाफाबाट हुन्छ जो शोषणको एउटा भाग हो। उद्योगको सबै भाग दामासाहीमा वितरण हुदै जाने हो भने त पूँजिपतिसँग केही पनि सन्चित हुन सक्दैन, नया उद्योग पनि स्थापना हुन सक्दैन र सभ्यता पनि अगाडि बढ्दैन। त्यसैल,े चाहे पनि नचाहे पनि, उद्योग संचालनकोनिम्ति शोषण एउटा आवश्यकता हो, केवल त्यो उन्नाइसौं शताव्दिको युरोप अमेरिकको पूँजिवादजस्तो लगाम विहीन हुनुहुन्न र शोषण अपराध मानेेर विशौं शताव्दिको साम्यवादी शाशनमा झैं पूँजिवादलाई नै निषेध गरिनु पनि हुन्न। स्रोत र श्रमको संयमित शोषण र पूँजिपति र श्रमिक बीच उचित मुनाफा वितरणले पूँजिपतिलाई अरू उद्योग संचालनकोनिम्ति प्रोत्साहन दिन्छ र श्रमिक बीच पनि मुनाफा वितरण समानुपातिक हुन पुग्छ।  

खराब अर्थमा नलिइए शोषण औद्योगिक विकासको साधन हो र श्रमशोषण इन्कार गर्ने हो भने औद्योगिक विकासचक्र  नै भ195139 हुन्छ र मानिससँग जो छ त्यसैमा सन्तोष मानेर बस्नु पर्ने हुन्छ। 
अन्त्य प्रथम भाग
संवृद्धिसिद्धान्त
 (मार्गदर्शक सिद्धान्त)
दोश्रो भाग
१.संवृद्धिका पहिलो सिद्धान्त 
"व्यक्तिको सम्पन्नता उसको समयमुल्यको अनुपातिक हुन्छ।"

२. संवृद्धिको दोश्रो सिद्धान्त 
"प्रतिद्वन्दात्मक बजारमा त्यसको एक सदस्यको संवृद्धिमा ऊसँग सम्वन्धित सबै सदस्यको सम्पन्नतामा परिवर्तन आउछ।" 

१. सजिलोकोनिम्ति एक इकाइ समयभित्र व्यक्तिलाई प्राप्त हुने उपभोग्य स्रोतलाई हामी व्यक्तिगत समयमुल्य, मानव जातीलाई प्राप्त हुने स्रोतलाई मानव समयमूल्य, मानव समयमुल्यको समान औशत वितरणलाई औशत समयमुल्य भनौं। तब, औशत समयमुल्यसँग कसैको व्यक्तिगत समयमुल्यकको अनुपात त्यो समाजमा त्यस व्यक्तिको सम्पन्नता बन्न पुग्छ।  

एउटै दक्षता या व्यवशायमा विभिन्न समयमुल्य भएको मानव अर्थव्यवस्था वहुतलाको छ र यी श्रेणी या तहका समयमुल्यले उर्ध्वसम्पन्नता दर्शाउछन्। अर्को तिर, एउटै तहका विभिन्न व्यवशायका समयमुल्यले धरातलिय सम्पन्नता देखाउछन्।  

मानौं, एउटा अर्थव्यवस्थाको कुनै एक तहमा एक व्यक्तिको समयमुल्य ध्  छ जहाँ ध् सँग जोडिएको ्क ले ऊ रहेको तहलाई जनाउछ र ल ले उसको व्यवशायलाई। ब् ले कुनै एक  तल्लाको कुनै एक व्यवशायको संख्यालाई जनाउछ र m’ र n’ ले औशत अंकहरूलाई चिनाउछन्। तब, 

mth तहमा nth व्यवशायको एक व्यक्तिको समयमुल्य  =    mWn
यदि एक तहमा एक व्यवशायको जनसंख्या A  छ भने   
                                                              m=1, n=1
 समाजको मानव समयमुल्य=   Σ( mWn  . m A n)
                                       m,n               

                                                                                     n=1
 mth तहका सबै व्यवशायका मानिसहरू = Σ m A n
                                                       n               

                                                                                    m=1
nth तहका सबै तहका मानिसहरू = Σ m A n
                                                      m               

                                                                             m=1,n=1 
सबै तहका सबै व्यवशायका मानिसहरू = Σ m A n
                                                                                m,n               
आर्थिक समाजको औशत समयमुल्य Ö   m’Wn’  =  

                             m=1,n=1                        m=1, n=1
=  m’Wn’   =   Σ(  mWn. m A n) / Σ m A n
                  m,n                                m,n
                                                          
                                                                n=1
mth तहको तलिय सममुल्य =  Σ( mWn . m A n)
                                        n               

mth तहको औशत तलिय सममुल्य , m'Wn =
                            n=1                                   n=1  
=  m'Wn =   Σ( mWn . m A n)  / Σ m A n

                 n                                      n                
                                                                  m=1
nth व्यवशायको व्यवशायिक समयमुल्य  mWn'  = Σ( mWn . m A n)
                                                               m
nth व्यवशायको औशत व्यवशायिक समयमुल्य,  m Wn' =
                            m=1                               m=1
=  m Wn' =   Σ mWn . m A n) / Σ m A n
                 m                                  m
तब सम्पन्नता निम्न बमोजिम लेख्न सकिन्छः
व्यक्तिगत सम्पन्नता,  mτn =    mWn / m’ Wn’ 
 तहगत व्यवशायिक सम्पन्नता,  mτn’ =    mWn’ /  m’Wn’
 व्यवशायिक सम्पन्नता,   m’τn  =    m’Wn /  m’Wn’
                                                m=1,n=1
मानव सम्पन्नता, τh  =  Σ( mWn . m A n  ) / m’Wn’)
                              m,n 
२.उपसिद्धान्तहरू 
संवृद्धिका सिद्धान्तबाट निम्न उपसिद्धान्त प्रस्तुत हुन्छन् :  
- व्यक्तिको सम्पन्नता उसको तहमा उसको व्यवशायिक सम्पन्नता र उसको तहको सम्पन्नताको सोझो अनुपातमा हुन्छ। 
- दुई व्यक्ति बीचको सम्पन्नता ती दुई उत्पादक बीचको प्रति वस्तुमा निर्यातित समयमुल्यको अनुपातिक हुन्छ।  
- प्रतिस्पर्धात्मक बजारमा न्यूनतम सम्पन्नताले बिनावाह्य हस्तक्षेप आङ्ग134नो सम्पन्नता वृद्धि गर्न सक्दैन। 
पहिलो उपसिद्धान्त 

मानौं कुनै अर्थ व्यवस्थामा n व्यवशाय र m तहहरू छन्। तब हामी निम्न वमोजिमको तालिका बनाउन सक्छौं। 
     तह x को व्यवशाय y र तह x' को व्यवशाय थु को समयममुल्य क्रमश xWy रः x'Wy'  छन् र m' , n' र m'Wn' ले क्रमशः औशत तह , व्यवशाय र समयमुल्यलाई इ195ि141त गर्छन् भने सम्पन्नता निम्न वमोजिक्म व्यक्त गर्न सकिन्छ। 
x'τy' / xτy =  ( x'Wy' / m’Wn’ ) / ( xWy/ m’W n’ ) =  x'Wy'  /  xWy =
 =( x'Wy'  / x'W0)( x'W0  /  0W0)( 0W0/ xW0 )( xW0 / xWy ) =
=( αy' . x'τ) / (αy.xτ)    

अथवा,   x'τ y' / .xτ y =( αy' / αy ) / ( xτ / x'τ)    

    जहाँ α ले एकै तहका दुई व्यवशाय बीचको सम्पन्नता ईङ्गित गर्दछ। 
tx kl/jt{g
  mW0        mW1        mW2       mW3  . . .       mWn-2       mW n-1        mW n   

m-1W0   m-1W1     m-1W2     m-1W3   . . .   m-1W n-2    m-1W n-1      m-1W n 
m-2W0        m-2W1  m-2W2   m-2W3   .  . .   m-2W n-2    m-2W n-1     m-2W n
........    ........     .......      ..........   . . ..    ...........     .............     ........
........    ........     .......      ..........  . .  .   ...........     .............     ........
3W0      3W1      3W2         3W3    .  .  .   3W n-2       3W n-1        3W n
2W0      2W1      2W2        2W3  .  .  .       2W n-2       2W n-1           2W n  
1W0     1W1       1W2        1W3  .   .  .     1W n-2            W n-1        1W n 
0W0     0W1       0W2        0W3  .   .  .     0W n-2            0W n-1        0W n
Jojzfo kl/jt{g        
उदाहरणकोनिम्ति उपरोक्त तालिकाका 1W1 र 2W2 बीच निम्न सम्वन्ध बन्दछ। 
2τ2 / 1τ1 = 2'W2 / m’Wn’ ) / (1W1/ m’W n’ ) = 2W2  / 1W1 =

 =( 2W2  / 2W0)( 2W0  /  0W0)( 0W0/ 1W0 )( 1W0 / 1W1) =

=( α2 . 2τ) / (α1.1τ)     
अब पहिलो उपसिद्धान्तलाई यसरी पुनर्लेखन गर्न सकिन्छ। 
- विभिन्न दूई तहका दुई व्यवशायका सम्पन्नता आङ्ग134नो तहमा उसको सम्पन्नता र उसको तह स्वयमको सम्पन्नताको समानुपातिक हुन्छन्।
अथवा
- विभिन्न दुई तहका सम्पन्नता आङ्ग134नो व्यवशायको र आङ्ग134नो तहको सम्पन्नताहरूका समानुपातिक हुन्छन्। 
-दोश्रो उपसिद्धान्त
कुनै वस्तुको उत्पादन मुल्य C त्यो वस्तुको उत्पादन प्रकृयामा लागेको श्रमको समयमुल्य W र अश्रममुल्य M छन्। एउटै व्यवशायिक दक्षताले समान वस्तु उत्पादन गर्ने हुदा दुई तहमा उत्पादित उस्तै वस्तुको उत्पादन मुल्य निम्नानुसार हुन्छ जहाँ निम्नाक्षर (subscript)  ले तहलाई जनाउछन्। C1 = M1 + W1     /    C2 = M2 + W2    
प्रति वस्तुमा मुल्य फरक    
C1 - C2 = ( M1 - M2 ) + (W 1 - W2 ) 
समान वस्तुमा अश्रममुल्य बराबर जस्तै नै हुने हुदा M1 = M2 लिन सक्छौं।    
C1 - C2 = W1 - W2  
तर 
W1 / W2 = τ1 / τ2 
यसरी 
C1 - C2 = W1 - W2 = W2 (τ1 -τ2 ) / τ2 
कुनै दुई उत्पादक बीचको व्यापारमा दोश्रो उत्पादकले पहिलोलाई प्रति वस्तु निम्न अधिकमुल्य तिर्नु पर्छ।  
अधिकमुल्य =W2 ( τ1 - τ2) / τ2 
दोश्रोले तिरेको यो अधिकमुल्यबाट पहिलोको सम्पन्नता अझ बढछ भने दोश्रो झन असम्पन्न हुन्छ। 
दोश्रो सिद्धान्तलाई यसरी पनि भन्न सकिन्छ :  
दुई व्यक्ति बीचको सम्पन्नता उनीहरूको उत्पादित वस्तुको व्यापारमुल्यको समानुपातिक हुन्छ। 
- तेश्रो उपसिद्धान्त
मानौ प्रति वर्ष कम सम्पन्न आर्थिक व्यवस्थाको वृद्धि β1 होस् र बढी सम्पन्न व्यवस्थाको वृद्धि β2 होस् र 1τ0 , 2τ0 क्रमशः आधार वर्षका सम्पन्नता हुन्। यसका निम्नाक्षार र उच्चाक्षार अंकहरूले क्रमशः व्यतित वर्ष र व्यक्तिका आर्थिक तहलाई जनाउन्।   
1τ1 = (1+β1) 1τ0
1τ2 = (1+β1) 1τ1 = (1+β1)(1+β1) 1τ0 = (1+β1)2 .1τ0
1τ3 = (1+β1) 1τ2 = (1+β1)1τ2 = (1+β1)(1+β1)1τ1 = 

= (1+β1)(1+β1)(1+β1) 1τ0 =(1+β1)3 . 1τ0
यसरी 
1τn = (1+β1)n  1τ0     
त्यसरी नै 
  2τn = (1+β2)n.  2τ0
n वर्षमा दुवै व्यक्तिको सम्पन्नता बराबर भयो भने  
  2τn =(1+β2)n. 2τ0 = 1τn =(1+β1)n . 1τ0 

अथवा,   ,   (1+β2)n  2τ0 = (1+β1)n 1τ0
अथवा,    2τ0/ 1τ0 = (1+β1)n/ (1+β2)n
अथवा,    2τ0/ 1τ0 = [(1+β1)/ (1+β2)]n
अथवा,    n = (log 2τ0 – log 1τ0)/ [log(1+β1) – log(1+β2)]

अथवा कम सम्पन्न अर्थव्यवस्थाको संवृद्धि अत्यधिक छ र बढी सम्पन्न व्यवस्थाको संवृद्धि शुन्य छ भने र कम सम्पन्नले व्यापारसन्तुलन आफ्नो पक्षमा राख्न सक्यो भने ल वर्षपछि उनीहरू दुवैको सम्पन्नता बराबर हुन्छ  या कहिले नहुन पनि सक्छ)। 
तेश्रो उपसिद्धान्त यसरी पनि भन्न सकिन्छ :  
प्रतिस्पर्धात्मक बजारमा बाहिर हस्तक्षेपबिना न्यूनतम सम्पन्नताको सदस्यको संवृद्धि सम्भव हुन्न। 
अन्त्य दोश्रो भाग
सम्पन्नताका सिद्धान्त
(व्याख्या)
तेश्रो भाग
१.आर्जन, उपभोग र सम्पन्नता  

गरिब धनी हुन् खोज्छ र धनी अझ धनी हुन। सबैले नै बढीभन्दा बढी कमाउन खोज्छन्। हुने र नहुने बीचको यो सम्वन्ध अटुट नै हो। उपभोग भनिने तत्वले मानिसको जीवनमा झन अर्कै भूमिका खेलेको हुन्छ। व्यक्तिको आर्जन उपभोग गर्ने क्षमता र सम्भाव्यताले मात्र सम्पन्नताको मुल्य बढछ। आफूसँग भएर पनि उपभोगको सम्भाव्यता र क्षमता नभएको धनी पनि समयमुल्य नै नभएको एउटा दरिद्रभन्दा पनि नाजुक हुन्छ। त्यसैले, समयमुल्य र उपभोगको सम्भाव्यता र क्षमताको सामुहिकक परिणामले व्यक्तिको सम्पन्नता निर्धारण गर्छ। फेरि, आजको औद्योगिक विश्वमा व्यक्तिको समयमुल्यको मूख्य स्रोत एक इकाइ समयमा उसले कमाउने आर्जनलाई मानिने हुदा उसको समयमुल्य त्यसैलाई नै मान्नु पर्छ।  

कुनै एक आर्थिकवृत्तको एक तहभित्र कुनै एक व्यवशायको एउटा व्यक्तिको समयमुल्य 0W छ र त्यसलाई हामी त्यस किसिमको व्यवशायकोनिम्ति आधार समयमुल्य मानौं। त्यसरी नै त्यही आर्थिक वृत्तको अरू दुई तहमा त्यही व्यवशायमा भएका दुई व्यक्तिको समयमुल्य 1W र 2W  मानौं। तब, आधार समयमुल्को तुलानामा ती व्यवशायीहरूको सम्पन्नता 0τ , 1τ र 2τ निम्नानुसार हुनेछ। 
         0τ = 0W/ 0W = 1

        1τ = 1W/ 0W        

          2τ =  2W/ 0W

अब सम्पन्नता यसरी व्याख्या गर्न सकिन्छ :  
दुई व्यक्ति बीचको सम्पन्नता उनीहरूको उपभोग्यता माथिको पहुँचको अनुपात हो। 

२. श्रम लागत, अश्रम लागत र उत्पादन मुल्य  

तीन तहका समान दक्षताका तीन श्रमिकहरूले उस्तै वस्तु एक इकाइ समयमा बराबर बनाउछन् र तीनको श्रममुल्य हामी प्रति गोटा 0W, 1W, 2W   मानौं।  
त्यसरी नै ती उत्पादनका अश्रममुल्य प्रति गोटा 0M, 1M, 2M मानौं। तब प्रति गोटा उत्पादनमुल्य 0C, 1C, 2C  हुन्छ। 
  0C = 0M + 0W

1C = 1M + 1W

2C = 2M + 2W

त्यसकारण, 

0W/ 0W = 0τ               

1W/ 0W = 1τ     

2W/ 0W =  2τ   

सामान्यत अश्रम लागत सबै ठाउँमा धेरथोर समान हुने हुदा त्यसलाई एउटै मुल्य M  मान्न सकिन्छ। तब, 

 0C = M + 0W = M + 0τ 0W

1C = M + 1W = M + 1τ 0W

2C = M + 2W = M +  2τ 0W

र त्यसरी नै तिनीहरू बीचको मुल्यान्तर 
  2C - 1C = ( 2τ - 1τ ) 0W

1C - 0C = ( 1τ - 0τ ) 0W

2C - 0C = ( 2τ - 0τ ) 0W

३ व्यापार सन्तुलन 
उत्पादकहरूले आफ्ना उत्पादनहरू आफसमा विनिमय गरे भने आफूआफू बीच नै नाफा या नोक्सान हुनेछ। कम लागत लगाउनेले बढी लगाउनेको समयमुल्य बढी भएकोले सोही वस्तुकोनिम्ति उसलाई बढी तिर्नु पर्छ। मुल्य विनिमयको बजारमा कम समयमुल्य भएको एउटा उत्पादकको सामान बढी सम्पन्नले आफ्नो एक समयमुल्यमा लिन्छ भने बढी समयमुल्य भएको उत्पादकको त्यही सामान कम समयमुल्य भएकाले आफ्नो एक समयमुल्यभन्दा धेरै बढीमा लिनुपर्छ र सम्पन्न नाफामा हुन्छ।असम्पन्न घाटामा पर्छ। उनीहरूका सम्पन्नता 2τ, 1τ, 0τ  र उत्पादनमूल्य र 2C, 1C , 0C क्रमशः हुन् भने 
 1C – 0C = x          i.e.     (1t – 0τ) 0W = x

2C – 0C = y                   (2t – 0τ) 0W = y

2C - 1C  = z                  (2t – 1τ) 0W = z  

उपरोक्त विजकहरू x, y र z  पहिलोको तुलनामा दोश्रोको मुल्यको आधारमा धनात्मक या ऋणात्मक दुवै हुन् सक्छ। त्यहाँको सर्वोच्च सम्पन्नताले सधैं  कमाउछ र सर्वन्यूनले सधैं गुमाउछ। बीचमा रहने उच्च सम्पन्नता हुनेसँग विनिमय गरे घाटामा पर्छ र न्यून सम्पन्नता हुनेसँग विनिमय गरे नाफामा हुन्छ। त्यसैले, एउटा सामान्य उत्पादन र विनिमय बजारमा सर्वन्यून सम्पन्नता हुनेको संवृद्धिको सम्भावना छैन। 
४. फरक वस्तुको उत्पादन 
मानव आवश्यकता असीमित छ र त्यस्तै असीमित छन् उपभोग्य वस्तु पनि। त्यसैले सबै ठाउँको उत्पादन एकै वस्तुमा सीमित हुदैन र त्यस्तै असीमित हुन्छ विनिमय पनि। विभिन्न वस्तु उत्पादनमा शिप पनि भिन्न भिन्न हुन्छन् र प्रति वस्तु आर्जन पनि दक्षतानुसार फरक फरक पर्छ। कुनै एउटा तहका तीन फरक व्यवशायका दक्ष श्रमका एक इकाइ समयको आर्जन 0W0 , 0W1  र 0W2 छ र उच्चाक्षरले तह र निचाक्षरले दक्षता जनाउछन् भने अरू दुई तहमा तिनै व्यवशायको आर्जन क्रमशः 1W0 , 1W1 , 1W2 / 2W0, 2W1 , 2W2   हुन्छ र व्यवशाय (दक्षता) सूचक α0 , α1 , α2 यसरी गणना गरिन्छ।  
0W0 / 0W0 = 1W0 / 1W0= 2W0 / 2W0 = α0 

त्यसरी नै ती दुई तहमा अरू दुई व्यवशायमा 
  0W1 / 0W0 = 1W1 / 1W0 = 2W1 / 2W0 = α1
 0W2 / 0W0 = 1W2 / 1W0 = 2W2 / 2W0 = α2
हुन्छ। तर     
 0W0 / 0W0 = 1W1 / 1W1 = 2W2 / 2W2 = 0τ   

1W0 / 0W0 = 1W1 / 0W1 = 1W2 / 0W2 = 1τ

2W0 / 0W0 = 2W1 / 0W1 = 2W2 / 0W2 = 2τ

यसरी 0 तहको 0  व्यवशाय र 2 तहको द्दव्यवशाय बीचको तुलानात्मक सम्पन्नता 2τ2   हुन्छ। 
  2τ2 = 2W2 / 0W0 = (2W2 / 0W2) . (0W2 / 0W0) = 2τ.α2          
त्यसरी नै 
 2τ1 = 2τ.α1   ;   2τ0 = 2τ.α0   

1τ2 = 1τ.α2   ;   1τ1 = 1τ.α1    ;     1τ0 = 1τ.α0 

0τ2 = 0τ.α2   ;   0τ.1 = 0τ.α1   ;     0τ0 = 0τ.α0 
न्युन आर्थिक व्यवस्थामा उच्च प्रविधि र उच्च व्यवशायी मुल्य धान्न नसकिने हुदा ती प्रविधि र व्यवशायका उच्चमुल्य उत्पादनहरूको उत्पादन र मुल्यनिर्धारणामा उच्च सम्पन्नतावाला उत्पादककौे एकाधिकार हुन्छ। दुईटा अर्थव्यवस्थाका ईकाइ समयका उत्पादनको मुल्य 1C1 ,  2C2  छ। तब,  

  1C1 = 1W1 + 1M1
1C1 = 1τα1 0W0 + 1M1

1τ,  0W0  र  1M1   दिइएमो मुल्य 1C1  व्यवशायी सम्पन्नता α1 को प्रत्यक्ष अनुपातमा हुन्छ।।त्यसरी 2C2 नै पनि α​2 को  प्रत्यक्ष अनुपातमा हुन्छ  
त्यसैले,   

2C2 /1C1 = α​2 / α1
यदि A2 का m2 उत्पादन  A1 का m1 उत्पादनको सममुल्यन छ भने  
2C2 /1C1 = m​1 / m2
α​2 / α1 = m​1 / m2
उत्पादन संख्या उत्पादन र त्यसको समयमुल्य विपरित अनुपातमा हुन्छन्। 
उदाहरणको निम्ति यदि उत्पादक A1 र A2 दुवैसँग सुचिकार प्रविधि र आर्थिक क्षमता छ भने उनीहरूको सिलाइको समयमुल्य आफसमा तुलना गर्न सकिन्छ तर हवाई प्रविधि र क्षमता एउटासँग मात्र छ भने हवाई उत्पादनमा उत्पादकको मुल्य स्थापनामा एकाधिकार लिएर आफ्नो सम्पन्ननतावृद्धि गराउन सहायक हुन्छ। त्यसैले उच्च सम्पन्नताका उत्पादकले निम्न सम्पन्नताका उत्पादकले उत्पादन गर्न नसक्ने उत्पादान बनाउछन् र आफूखुशी मोल राख्दछन् किनकि असमान उत्पादन बीचको व्यापारमा खास लागत लुकाउन सजिलो हुन्छ। 
उच्च सम्पन्नता तहका उत्पादकहरूले सामान्यत न्यून सम्पन्नताका उत्पादकहरूले उत्पादन गर्न नसक्ने वस्तु तयार गर्छन् र ती वस्तु आफ्नो सम्पन्नता अनुसारको मनलागी मूल्यमा बेच्ने गर्छन्। त्यसैल,े असमान वस्तु बीचको विनिमयले उत्पादित वस्तुको श्रममुल्यको भिन्नतालाई राम्रंैसँग लुकाउन मदत गर्छ। 
५. पूँजि र प्रविधि स्थानान्तर  
पूँजिवादी उत्पादन व्यवस्थामा पूँ्जि र प्रविधि स्थानान्तर मुनाफाको आशामा गरिन्छ। यातायात प्रविधिको अतिविकासले आजको विश्वमा कच्चा पदार्थको ढुवानीमा त्यति ठूलो भिन्नता हुन सक्दैन तर सस्तो श्रमलाई सम्पन्न समाजमा स्थानान्तर गर्न प्रतिवन्ध लगाइएकोले पूँजिपति सस्तो श्रमको खोजीमा उच्च सम्पन्नता समाजबाट न्यून सम्पन्नता समाजतिर लाग्दछ र त्यही सस्तो श्रमकोनिम्ति उच्च सम्पन्नता समाजबाट प्रविधि सस्तो श्रम समाजतिर स्थानान्तर गर्छ। 
दुई उत्पादनका 1τ  र 2τ  सम्पन्नता, 1W1  र 2W2 समयमुल्य र अश्रम लागत M1 र M2 छन्। अश्रममुल्य M1 हुने उत्पादनको उत्पादन मुल्य 1C1 र 2C1 र अश्रममुल्य M2 हुने उत्पादनको उत्पादनमुल्य 1C2  र 2C2  क्रमशः छन् भने मुल्यहरू निम्नानुसार गणना गर्न सकिन्छ। 
तिनीहरूका आपसी सम्वन्ध निम्नानुसार मानौं जहाँ θ , ρ र δ स्थीर अंकहरू हुन। 
2W2 = θ 1W1  ​;   1W1 = ρ M1   ;  M2 = δM1 
तब, 

1C1 = M1 + 1W1 = M1 + ρ M1 = (1 + ρ) M1

2C1 = M1 + 2W2 = M1 + θ 1W1 = M1 + θ ρ M1 =( 1 + θ ρ) M1
 1C2 = M2 + 1W1 = δM1 + ρ M1 = (δ + ρ) M1
2C2 = M2+ 2W2 = δM1 + θ 1W1 = δM1 + θ ρ M1 = (δ + θ ρ) M1

अनि 
2C1 / 1C1 =( 1 + θ ρ) / (1 + ρ) 

त्यसरी नै 
2C2 / 1C2 = (δ + θ ρ) / (δ +  ρ)

जहाँ θ ती दुई तह बीचको सम्पन्नता हो।  
θ = (α2 2τ)/( α1 1τ) =( α2 / α1)( 2τ / 1τ) 
उत्पादन दुई किसिमका हुन्छन् - सस्तो श्रममुल्यका आलु चिप्सजस्ता सस्ता र महगो श्रममुल्यका माइक्रो चिप्सजस्ता महंगा। एक समयमुल्यमा प्रंयोग हुने माइक्रो चिप्स कच्चा पदार्थको मूल्य सोही समयमुल्यमा प्रयोग हुने आलु चिप्स कच्चा पदार्थको मुल्यभन्दा सयौं गुणा बढी हुने हुदा श्रममुल्य र अश्रममुल्य दुवैले मुनाफा र प्रविधि स्थानान्तर निर्धारण गर्दछन। त्यसैले एउटा उदाहरणमा हेरौं। 
दुई सम्पन्नता तहमा जहाँ समयमुल्य या श्रममुल्य लागत 2W2  र 1W1 छन् , माइक्रो चिप्स र आलु चिप्सका अश्रम लागत M2 र M1 छन् र त्यसका अंगहरूका निम्न सम्वन्ध पनि छन्। 
M2 = 1000 M1
तह बीचको सम्पन्नता अनुपात, τ = 50
व्यवशाय बीचको सम्पन्नता अनुपात, α = 10
न्युन सम्पन्नताको समयमुल्य 1W1  आलु चिप्सको कच्चा पदार्थ मुल्य M1 बराबर मानौं।  
अथवा,   1W1 = M1
तब, 2C2 = M2+ 2W2 = 1000 M1 + α τ 1W1 = 1000 M1 + 10. 50 M1 = 1500 M1
1C2 = M2+ 1W2 = 1000 M1 + α 1W1 = 1000 M1 + 10 M1 = 1010 M1

2C1 = M1+ 2W1 = M1 + τ 1W1 = M1 + 50 M1 = 51 M1
1C1 = M1+ 1W1 = M1 + M1 = 2 M1
अथवा,    

2C2 / 1C2 = 1500 M1 /1010 M1 = 1.48

2C1 / 1C1 = 51 M1 /2 M1 = 25.5

माथिबाट थाहा पाइन्छ कि दुई सम्पन्नतातहमा माइक्रो चिप्स उत्पादनको मुल्य भिन्नता सानो छ र आलु चिप्सको मुल्य भने न्यून सम्पन्नता क्षेत्रमा धेरै सानो छ। त्यसैले, उच्च सम्पन्नता क्षेत्रबाट न्यून सम्पन्नता क्षेत्रमा आलु चिप्स प्रविधि पहिले आउछ। फेरि, माइक्रो चिप्सजस्ता उच्च मुल्यका उत्पादनहरू उच्च सम्पन्नता क्षेत्रमा सजिलै र बढी खपत हुन्छन् जो न्यून सम्पन्नत क्षेत्रले गर्न सक्दैनन्। त्यसैले, प्रविधि स्थानान्तर गर्नै परे पनि माइक्रो चिप्स उत्पादनका प्रविधि न्यून सम्पन्नता क्षेत्रमा सब भन्दापछि आइपुग्छन। 
६. सम्पन्नता वृद्धि अथवा संवृद्धि 
मानौं, कम सम्पन्न आर्थिक व्यवस्थाको प्रति वर्षको संवृद्धि β1 छ र बढी सम्पन्नको β2 र आधार वर्षमा उनीहरूका सम्पन्नता 1τ0  र 2τ0 र चालु वर्षको सम्पन्नता 1τn र 2τn  छन्। तब, 

1τ1 = (1+β1). 1τ0
1τ2 = (1+β1) .1τ1 = (1+β1)(1+β1) .1τ0 = (1+β1)2 .1τ0
1τ3 = (1+β1) 1τ2 = (1+β1)1τ2 = (1+β1)(1+β1).1τ1 =

 =(1+β1)(1+β1)(+β1).1τ0 =(1+β1)3 . 1τ0
त्यसरी नै, 

1τn = (1+β1)n . 1τ0
 

चित्र ५ - सम्पन्नता वृद्धि रेखा
अनि 
  2τn = (1+β2)n . 2τ0
 यदि ल वर्षमा दुवै सम्पन्नता बराबर हुन्छन् भने, 

2τn =(1+β2)n . 2τ0 = 1τn =(1+β1)n . 1τ0 

अथवा,   (1+β2)n . 2τ0 = (1+β1)n .1τ0

अथवा    2τ0/ 1τ0 = (1+β1)n/ (1+β2)n
अथवा    2τ0/ 1τ0 = [(1+β1)/ (1+β2)]n 
यदि  2τ0/ 1τ0 = τ  भने 
τ =[(1+β1)/ (1+β2)]n 

त्यसकारण, 

   n = (log τ)/ [log(1+β1) – log(1+β2)] 
यसैबाट आर्थिक समानताको सम्भावनाको गणना गर्न सकिन्छ। 
अन्त्य तेश्रो भाग
Fig 1 – Basic Needs & Prosperity Desire

Prosperity Increment Under Different Per Capita Increment Rate





τ = 2τ0/ 1τ0 =[(1+ β1)/( 1+ β2)] n   where 2τ0 is destination prosperity, 1τ0 is base prosperity

